
O’TKIR HOSHIMOVNING «IKKI ESHIK ORASI» ROMANIDA 

PERSONAJ RUHIY HOLATINI IFODALOVCHI VOSITALAR TAHLILI 

Annotatsiya. Mazkur maqolada ruhiy holat ifodalovchi lisoniy hamda nolisoniy 

vositalar O’tkir Hoshimovning «Ikki eshik orasi” romani misolida tahlil qilingan. 

Kalit so’zlar: paradigma, psixolingvistika, aloqa-aralashuv, lisoniy vositalar, 

nolisoniy vositalar. 

Annotation. In this article, the linguistic and nonlinear means of expressing mental 

state are analyzed using the example of the novel “between two doors” by acute 

Hoshimov.  

Keywords: paradigm, psycholinguistics, communication-intervention, linguistic 

means, nonlinear means. 

Sh.Sаfаrоv tilshunоslikdаgi pаrаdigmаlаr аlmаshinuvidа insоn оmili  muhim 

аhаmiyat kаsb etgаnligini аlоhidа ta’kidlaydi: “Sistеm-struktur pаrаdigmа oʻzidаn 

оldin yuzаgа kеlgаn qiyosiy-tаriхiy pаrаdigmаning «аtоmistik», ya’ni til 

hоdisаlаrini аlоhidа-аlоhidа, bir-biridаn аjrаtgаn hоldа tаhlil qilinishi nаtijаsidа 

yuzаgа kеlgаn nuqsоnlаrini bаrtаrаf qilish yoʻlini tutdi. Sistеm-struktur 

yoʻnаlishning аsоsiy sаmаrаsi tilning tizimli hоdisа ekаnligini isbоtlаshdаn 

ibоrаtdir. Аmmо bu ikki pаrаdigmаning umumiy kаmchiligi bоrligi hаm mа’lum 

boʻldi: bu yoʻnаlishlаrdа til oʻz egаsi – insоndаn аjrаlib qоldi. Ushbu nuqsоnni 

yoʻqоtish yoʻlidаgi urinishlаr prаgmаtik vа kоgnitiv tilshunоslik pаrаdigmаlаrining 

yarаtilishigа sаbаb boʻldi”1.  Psixolingvistika ham ana shunday antropotsentrik 

tilshunoslik yo‘nalishlaridan biri hisoblanadi. 

“Til haqida gap ketganda ko’pincha uni daryoga qiyoslashadi. Undan hamma 

bahramand bo’ladi, foydalanadi. Mana shu foydalanish jarayonida har bir shaxs 

alohidalikni, individuallikni namoyon etadiki, bugungi kunda psixologlarni, 

tilshunoslarni qiziqtirgan jihat ham aynan mana shu narsa « nutqiy faoliyatdir. Bir 

qarashda yaxlit, zerikarli, rangsiz ko’ringan daryo, ya’ni til, endi butun go’zalligi, 

rang-barangligi, ohangdorligi, jozibasini har bir tomchida, ya’ni har bir shaxsning 

 
1 Сафаров Ш. Прагмалингвистика. Монография.  Тошкент, 2008. – Б.38 

nutqida namoyon etadi. Xuddi shu yerdan psixolog va lingvistlarning o’rganish 

obyekti umumiylashadi, ya’ni psixolingvistika boshlanadi. Inson juda murakkab 

mavjudot. Uning ruhiyatida, his-tuyg’ularida bo’layotgan o’zgarishlar bevosita 

nutqida ham aks etadi. Quvonch, shodlik, g’am, qayg’u, achinish, armon, og’riq, 

iztirob, alam, o’kinch, g’azab, nafrat, ochlik, to’qlik… v.h. Ruhshunoslikda inson 

emotsiyasi affekt (juda kuchli, lekin qisqa muddatli emoysional reaksiyalar), 

hissiyot (uzoq va turg’un emotsional munosabat), kayfiyat va stress (kuchli ruhiy 

zarba) kabi turlarga bo’linadi. Ushbu holatlar badiiy matnlarda tilning turli sath 

birliklari vositasida aks etadi”2. 

Xullas, uch kun avval “Moskvich”ida kelib qoldi. Yigitlar uchinchi qavatda domino 

o’ynab o’tirishar, shaqur-shuqur tovushlar pastdan bemalol eshitilib turardi. 

Shavkat Qudratovichning rangi o’chib ketdi. 

“Bu qanaqa chempionat?” dedi yuqoriga imo qilib.  

Indamay turaverdim. Ko’rib qo’ysin! Odamlar bekor o’tiribdi. Kerakli panel yo’q. 

Prorabga tushuntirdim, uchastka boshlig’iga iltimos qildim, o’zining qabuliga 

kirdim. Yelkamga qoqib chiqarib yubordi. 

– Kim u?– Shavkat Qudratovich ko’zoynagini yaltiratib chaqchaydi. 

“Familiyasi nima? 

Aytdim nima-yu, aytmadim nima? Qurilish ashyolari bo’lmagandan keyin… 

Indamay turishimdan hammasini tushundi. 

– Ishbuzuqlikka o’zlari bosh-qosh bo’ptilar shekilli, o’rtoq Shomurodov?” dedi 

labi burilib.” Brigadirlik yuki og’irlik qilib qoldimi? 

Yana indamadim. 

Oxiri uning toqati toq bo’ldi. 

«Til-zabon bormi o’zi? « dedi tutaqib. «Kvartal tugayapti. Birinchi iyuldan 

pardozchilar ishga tushishi kerak. To’rtinchi qavatni kim montaj qiladi? Tomni kim 

yopadi? 

«Pardozchilar hali-veri ishga tushmaydi, « dedim xotirjamlik bilan. 

 Shavkat Qudratovichning rangi gezarib ketdi. 

– O’h-ho’! Ja osmondasiz-ku yigit! Gap bunday: uch kunda to’rtinchi qavatni 

montaj qilib, tomni yopasiz («Ikki eshik orasi”, 3-bet)  

 
2 Алпанова Ш. Нутқий фаолият жараёнидаги руҳий ҳолатларнинг ўзбек тилининг турли сатҳ бирликлари 

воситасида акс этиши: Филол. фан. бўйича фалсафа док. дисс. автореф. – Фаргона, 2018. –Б.102-103 

“Shaxsning muomala jarayonida ma’lum axborotni uzatishda emotsional holat inson 

aloqa-aralashuvining ajralmas qismi ekanligi fiziologlar, psixologlar va tilshunoslar 

tomonidan qayd etib o’tiladi. Fiziologlar inson va hayvonlarda tashqi olamga, 

munosabat ichki hissiyot ta’sirisiz bo’lishi mumkin emasligini aytsalar, tilshunoslar 

so’zlovchi va tinglovchining ma’lum axborot uzatish va qabul qilish jarayonida yoki 

uning ifodasida emotsional holatni lisoniy ifodalashga e’tibor beradilar.  Aloqa-

aralashuvda ma’lum axborotni uzatishda emotsional-psixologik holatlar ham 

qo’shimcha faktor sifatida ahamiyatli sanaladi. Emotsional holat aloqa-aralashuvda 

fikrni to’ldirishi yoki verbal vosita o’rnida qo‘llanishi mumkin”3.  

O’tkir Hoshimovning «Ikki eshik orasi” romanidan keltirilgan yuqoridagi parchada 

yozuvchi personaj ruhiy holatini ifodalashda bir qator vositalardan foydalangan. 

Jumladan, rangi o’chib ketdi, ko’zoynagini yaltiratib chaqchaydi, labi burilib, 

tutaqib, rangi gezarib ketdi, toqati toq bo’ldi kabi ifodalar  asardagi personaj « 

Shavkat Qudratovichning qurilishda ish to’xtab, ishchilar domino o’ynab 

o’tirishganini ko’rgan vaziyatdagi hamda bu holatga brigadirning munosabatini 

eshitgan paytdagi ruhiy holatini ifodalashga xizmat qilgan.  

“Ishbuzuqlikka o’zlari bosh-qosh bo’ptilar shekilli, o’rtoq Shomurodov?” gapi esa 

kinoyaga asoslangan bo’lib, II shaxs birlikdagi o’zingiz olmoshi o’rnida III shaxs « 

o’zlari shaklining qo’llanilishi, II shaxs birlikdagi bo’pibsiz fe’lining o’rnida III 

shaxs ko’plik shakli bo’ptilarning qo’llanilishi ham insonning ma’lum vaziyatga xos 

ruhiy holatini ifodalovchi lisoniy vositalardir. 

Yoki quyidagi misolda so’roq gaplarning ketma-ket ishlatilishi ham ruhiy holat 

ifodalashga, ya’ni personajning achchiqlanganini ko’rsatishga xizmat qilgan: 

– Til-zabon bormi o’zi? « dedi tutaqib. «Kvartal tugayapti. Birinchi iyuldan 

pardozchilar ishga tushishi kerak. To’rtinchi qavatni kim montaj qiladi? Tomni kim 

yopadi? 

Quyidagi gapda esa personaj o’z nutqida kesatiqdan foydalanish orqali o’zining 

holatini, ya’ni jahli chiqqanini ifodalagan: 

– O’h-ho’! Ja osmondasiz-ku, yigit! Gap bunday: uch kunda to’rtinchi qavatni 

montaj qilib, tomni yopasiz («Ikki eshik orasi”, 3-bet)  

 
3 Саидхонов М. Новербал воситалар ва узбек тилида уларнинг ифодаланиши: 

Филол.фан.номз.дисс. –Тошкент, 1993.  

Xulosa qilib aytganda, badiiy asarda lisoniy vositalar ham, nolisoniy vositalar ham 

personajning ma’lum vaziyatdagi shodligi, xursandligi, xafaligi, achchiqlanishi, 

g‘azabi kabi ruhiy holatini ko‘rsatishga xizmat qiladi. 

